Lema: Os rios da vida

O tema prohibido

Ainda que ninguén vaia premiar nin publicar este artigo sinto o deber de escribilo. Fagoo por
respecto aos nosos mortifos, os devanceiros, para quen a auga sempre foi fonte de vida e forza
de traballo, un alimento material e espiritual esencial. E tamén escribo para deixar constancia da
desfeita aos que vefien detras. Para que saiban que no século XXl toneladas de xurro estragaban
impunemente o patrimonio fluvial galego envelenando as augas e hipotecando o futuro do pais
dos mil rios, cachéns, regueiros, corgas, torrentes e fervenzas, que tifian sido o sangue da nosa
terra desde a noite dos tempos.

Primeiro foron os encoros de Franco, despois as minicentrais e xa cando inzaron o capitalismo
salvaxe e o desleixo, o abandono das aldeas, a miseria mental e o amiguismo sen escrupulos,
fixose a contaminacion sistematica dos rios galegos polos residuos descontrolados da ganderia
intensiva, medrando de tal xeito nas augas a carga organica e o nitrdxeno que logo chegou a ser
un grave problema medioambiental e mesmo de saude publica, con repercusion internacional.

O rio Limia é noticia cada ano debido a proliferacion de cianobacterias xeradas polo zudre das
macrogranxas. Para os romanos aquel fora o mitico Lethes, o rio do esquecemento, que borraba
0 pasado de quen se atrevia a cruzalo. Até que Décimo Xunio Bruto esborrallou a lenda
chamando aos soldados polo seu nome desde a outra beira. E recentemente o rio da nosa
memoria e da nosa infancia converteuse no caso de contaminacién fluvial por residuos gandeiros
mais grave da UE. Pero non hai meigallo que nos faga esquecer que este problema de saude
publica se reduce a duas palabras de cinco letras: Coren e xurro. O tema prohibido...

Levamos anos denunciando a peste. Mesmo fomos ameazados pola mafia do pais do zudre por
denunciarmos a situacién e esixirmos unha moratoria que evitara a instalacion de novas granxas e
a ampliacion das existentes, mentres ducias delas seguiron abrindo, mesmo apoiadas con fondos
publicos. Asi foi como o mitico rio que cruza o principio do mundo dos arraianos ficou feito nunha
gran latrina onde van parar hoxe as mais de duas mil toneladas de feces e ourifios de porcos e
pitas que cada dia xeran as explotaciéns da zona, no encoro das Cunchas. Unha das primeiras
obras hidraulicas do franquismo, canda a desecacion da Lagoa de Antela. O encoro onde
nadabamos, buceabamos e navegabamos e cuxas instalacions turisticas e deportivas quedaron
inutilizadas por estar contaminado. E o que é ainda mais grave, rio abaixo, milleiros de cidadans
de Portugal tefien ao seu dispor nas billas das suas casas un veleno transfronteirizo que fixo
medrar exponencialmente na zona os casos de cancro nas ultimas duas décadas.

Escoita... Hoxe tocan a morto as badaladas da vella igrexa asolagada baixo as aguas do Lima. Xa
non se ouve o cantar do galo de Antioquia, nen o paso das lexions romanas pola Via Nova dos
Querquernos. So o renxer enxaulado dos milléns de porcos e pitas que malviven, engulen pensos,
mexan e cagan cada dia nestas modernas explotacions intensivas onde o unico que non se
xestiona de xeito eficiente son os residuos. Hai paises en Europa con moito mais gando ca Galicia
que tefen un modelo sustentable e respectuoso co medio. So é cuestion de vontade. Politica.

Agora imaxinemos por un intre 8 metade da poboacion da actual Galicia vivindo en menos do 1%
do territorio, metidifia en xaulas, comendo, cagando e mexando e sen xestionarlles os residuos.
Pois isto é precisamente o que esta a acontecer na cunca do Limia, e desgrazadamente tamén
cada vez en mais rios galegos, en termos de porcos e galifas, fora ialma, que diria Castelao. E
asi, polo rio abaixo vai, o tema prohibido, para ponfier, se cadra desta vez, a Galicia en pé...



